
УКРАІНА




Украіна, цвеце любы,

Сонцам гадаваны,

У мінулым край няволі,

Курганоў, кайданаў.


Панавалі, катавалі

Гетманы, царыцы,

І паны тваёй крывёю

Не жалелі ўпіцца.


Знесла ты вайны сусветнай

Вялікае гора,

Кроў цякла тваіх людзінаў,

Як Дняпро у мора.



*
Украіна, цвеце любы,

Чараўнічай сілы

Рэволюцыя з Усходу.

Цябе абудзіла.


Абудзіла, а на шляху

Паўстаў вораг дзікі —

Скарападскія, Петлюры

Ды Махно, Дзенікін.

